
რუსთავში 13 წლის ბავშვის მკვლელობის ფაქტმა ბევრი კითხვა გააჩინა. ჩვენ ვცდილობთ, გავარკვიოთ, როგორ მუშაობს ფსიქიკური ჯანდაცვის და ნარკოლოგიის  სისტემა ქვეყანაში, შეიძლება თუ არა რაიმე შეიცვლაოს/გაუმჯობესდეს იმისათვის, რომ მსგავსი ან სხვა უარყოფითი შემთხვევები შეძლებისდაგვარად ნაკლები იყოს.  

1. დაიწყო თუ არა რეგულირების სააგენტომ ზემოაღნიშნულ შემთხვევასთან დაკავშირებით საქმეში მონაწილე კლინიკების (რუსთავის კლინიკა და თბილისის ფსიქიკური ჯანდაცისა და ნარკომანიის ცენტრი) საქმეების შესწავლა?  თუ კი - რა ეტაპზეა პროცესი და რა ინფორმაცია/დასკვნა არსებობს ამ დროისათვის?  
თუ არ დაწყებულა მარეგულირებელი სააგენტოს მიერ გამოძიება - რატომ?  

2. 9 თებერვალს, მკვლელობის წინა დღეს, ბრალდებულის მდგომარეობის გამწვავების გამო, მისმა ოჯახის წევრებმა რუსთავში სასწრაფო გამოიძახეს. თუ შეიძლება რომ მოგვაწოდოთ ახლობლების მხრიდან ამ გამოძახების მიზანი (რა ჩივილები ჰქონდათ) და სასწარფოს დასკვნა (რა დაადგინეს ადგილზე, რა აღენიშნებოდა პაციენტს)? 

3. [bookmark: _GoBack]ზემოაღნიშნულმა შემთხვევამ არაერთი კითხვა, პრეტენზია და კრიტიკა გააჩინა საქართველოში ფსიქიკური ჯანდაცვის სიტემის მიმართ. განიხილავთ თუ არა, რომ სისტემაში გამოიკვეთა ხარვეზები, რომლებზეც რეაგირება უნდა მოხდეს? თუ კი - რა ხარვეზებს გამოყოფთ და რა იგეგმება მათ გამოსასწორებლად?  

4. ერთ-ერთი პრობლემა რაც იკვეთება საწოლების ნაკლებობაა ფსიქიატრიულ დაწესებულებებში მთელი ქვეყნის მასშტაბით, რის გამოც ხშირად მძიმე პაციენტები მის გარეთ რჩებიან. ეთანხმებით თუ არა ამ პოზიციას და როგორ მოიაზრებთ მისი გადაჭრის გზებს?   

5. წინა კითხვაში დასახელებული პრობლემის ერთ-ერთი გამომწვევი მიზეზი არის თუ არა ის, რომ არ ფინანსდება ან ნაკლები ყურადღება ექცევა ნაკლებად მძიმე დიაგნოზის პაციენტებისთვის ფსიქოსოციალური რეაბილიტაციის დაწესებულებებს ან სტაციონარს გარეთ სხვა ტიპის მკურნალობას და ამ მიმართულებით სტრატეგიის განვითარებას ( რადგან სტაციონარები ხშირად გადავსებულია ისეთი პაციენტებითაც, ვინც შეიძლება სათემო ან მობილური ტიპის მკურნალობაში ჩაეწეროს)?  

6. ჩვენი ინფორმაციით, ყოფილა შემთხვევები როცა ფსიქიატრიულ კლინიკებში ფსიქიკური აშლილობის ჩივილით მიყვანილ პაციენტებს არ ტოვებენ, თუ ისინი არიან ალკოჰოლური ან ნარკოტიკული ნივთიერებების ზემოქმედების ქვეშ. არის თუ არა ეს სტანდარტი რითაც ამ შემთხვევაში კლინიკებმა უნდა იხელმძღვანელონ?  

7. თქვენ მიერ ჩატარებული მონიტორინგის ფარგლებში, გამოვლინდა თუ არა შემთხვევები, როცა სახელმწიფო პროგრამით მოსარგებლე სამედიცინო დაწესებულებებმა სხვადასხვა მიზეზით არ დაიტოვეს ფსიქიკური აშლილობის მქონე პაციენტები? შეგიძლიათ, ეს მონაცემები მოგვაწოდოთ (რამდენი შემთხვევაა, და რატომ?)? 

8. საწოლების თემა - როცა რამდენიმე წლის წინ  ერთ-ერთი კლინიკა 1000 საწოლით სახელმწიფო პროგრამიდან  გავიდა, მაშინ ჯანდაცვის სამინსიტრომ განაცხადა, რომ აღნიშნული საწოლები სისტემას არ მოაკლდებოდა და ისინი სხვადასხვაგან გადანაწილდებოდა. რა გაკეთდა ამ მიმართულებით და სად გადანაწილდა ეს საწოლები?  

9. ერთ-ერთი პრობლემა, რაც სისტემაში იკვეთება სათემო სერვისების ნაკლებობა (არასაკმარისობა) და მოსახლეობის ინფორმირების ნაკლებობაა მთლიანად საქართველოში არსებულ მომსახურებებთან და შესაძლებლობებთან დაკავშირებით. მუშაობს თუ არა სამინისტრო ამ მიმართულებით? 

10. რეფერალის სისტემა ჯანდაცვის სფეროში  - რამდენად მოქმედებს ის საქართველოს საავადმყოფოებში? თუ არა - მიგაჩნიათ თუ არა, რომ ის სასარგებლო იქნებოდა?  

11. ჯანდაცვის სფეროს წარმომადგენლები ამბობენ, რომ მათ შეიმუშავეს რეკომენდაციები ფსიქიკური ჯანდაცვის სტანდარტებთან დაკავშირებით, რომლებიც, მათ  შორის, მოიცავდა ზემოაღნიშნულ პრობლემებს და კიდევ სხვა საკითხებს. თუმცა, 5 თვის წინ სამინისტროსთვის გადაცემულ აღნიშნულ დოკუენტს სამინისტროსგან რეაგირება არ მოჰყოლია. რატომ? იგეგმება თუ არა რაიმე ღონისძიებები ამ მიმართულებეით?

12. რამდენად გაამართლა ნარკოლოგიური და ფსიქიკური ჯანდაცვის მიმართულებების გაყოფის პრაქტიკამ? უნდა იყოს თუ არა ისინი გაერთიანებული, როგორც დასავლური ქვეყნების პრაქტიკაშია?

13. იმ შემთხვევაში, თუ ნარკოლოგიური პრობლემის მქონე ადამიანი არ იტყვის თანხმობას, კანონის მიხედვით კლინიკას მისი იძულებითი მკურნალობის უფლება არ აქვს. რა ხდება იმ შემთხვევაში, როცა აღნიშნულ პირს აღენიშნება მწვავე აშლილობა ან აგრესიული ნიშნები და ის შეიძლება საზოგადოებისთვის საშიში იყოს - ამ კითხვაზე პასუხი ვერ ვიპოვეთ. მიგაჩნიათ, რომ ამ მხრივ კანონის გადახედვაა საჭირო? რაიმე იგეგმება?   

დიდი მადლობა! 
